
ოზურგეთის	მუნიციპალიტეტის	საკრებულოსთან	არსებული

საზოგადოებრივი	დარბაზის	სხდომის

12	აპრილი,	2023	წელი

12.00-13.00	საათი

ქ.ოზურგეთი

თავმჯდომარეობდა:	 დავით	 დარჩია-ოზურგეთის	 მუნიციპალიტეტის
საკრებულოს	თავმჯდომარე

ესწრებოდნენ:	 საკრებულოს	 თავმჯდომარის	 პირველი	 მოადგილე-ლ.
ბიგვავა,	 მოადგილეები	 ტ.	 აროშიძე	 და	 ნ.	 ჭანიშვილი;	 მუნიციპალიტეტის
საკრებულოს	 მუდმივმოქმედი	 კომისიების	 თავმჯდომარეები:	 გ.	 ჩავლეშვილი,	 ბ.
თოიძე,	დ.	ჭაკნელიძე;	ფრაქციის	თავმჯდომარე	ალ.	ბურჭულაძე.

საზოგადოებრივი	დარბაზის	 წევრები:	ლ.	 ხინთიბიძე,	 ი.	 პაპავა,	 თ.ტრაპაიძე,
კ.	ცერცვაძე,	ნ.	ასათიანი.

მუნიციპალიტეტის	 საკრებულოს	 აპარატისა	 და	 მერიის	 პასუხისმგებელი
მუშაკები,

სხდომის	თავმჯდომარემ	დ.დარჩიამ	დარბაზის	წევრებს	და	გააცნო	სხდომის
დღის	წესრიგი.

დღის	წესრიგი

ოზურგეთის	მუნიციპალიტეტის	2022	წლის	 ბიუჯეტის	 შესრულების	 წლიური
ანგარიშის	შესახებ.

მომხსენებელი:	დავით	დარჩია
თანამომხსენებელი:	პავლე	ჭყონია

სხდომის	 გახსნამდე,	 საკრებულოს	 თავმჯდომარის	 პირველმა	 მოადგილემ-
ლ.	 ბიგვავამ	 მოკლე	 განცხადება	 გააკეთა	 იმის	 თაობაზე,	 რომ	 მუნიციპალიტეტის
საკრებულოს	 რეგლამენტი	 ითვალისწინებს	 ბიუჯეტის	 შესრულების	 წლიური
ანგარიშის	 წინასწარ	 განხილვას	 საკრებულოსთან	 არსებული	 საზოგადოებრივი
დარბაზის	 წევრებთან	 ერთად,	 აღნიშნა,	 რომ	 საკრებულოსა	 და	 საზოგადოებრივი
დარბაზის	თანამშრომლობა	უფრო	აქტიური	და	ეფექტური	უნდა	გახდეს.	სხდომის
თავმჯდომარემ,	 დ.	 დარჩიამ,	 მადლობა	 გადაუხადა	 საზოგადოებრივი	 დარბაზის
წევრებს	 მუშაობაში	 მონაწილეობისათვის	 და	 სიტყვა	 ბიუჯეტის	 შესრულების
წლიური	 ანგარიშის	 წარმოსადგენად	 გადასცა	 თანამომხსენებელს	 პ.	 ჭყონიას,
რომელმაც	 უშუალოდ	 ანგარიშის	 წარმოდგენამდე,	 საზოგადოებრივი	 დარბაზის
წევრებს	და	დამსწრეთ	მიაწოდა	ინფორმაცია,	რომ	მთავრობის	დავალებით	ყველა



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

მუნიციპალიტეტმა	 უნდა	 შეიმუშაოს	 სტრატეგიული	 განვითარების	 გეგმა,
საზოგადოებრივი	 დარბაზის	 წევრმა,	 ლ.	 ხინთიბიძემ,	 განაცხადა,	 რომ
საზოგადოებრივი	 დარბაზი	 აქტიურად	 ჩაებმება	 გეგმის	 შემუშავების	 პროცესში.
შემდეგ	თანამომხსენებელმა	 პ.	 ჭყონიამ,	 საზოგადოებრივი	 დარბაზის	 წევრებს	 და
დამსწრეთ	გააცნო	ბიუჯეტის	შესრულების	ძირითადი	პარამეტრები,	შემოსავლები
და	 ხარჯები.	 ანგარიშის	 მოსმენის	 შემდეგ,	 სხდომა	 წარიმართა	 კითხვა-პასუხის
რეჟიმში,	 საზოგადოებრივი	 დარბაზის	 წევრმა,	 ლ.	 ხინთიბიძემ,	 აღნიშნა,	 რომ
საკრებულოსა	 და	 სამოქალაქო	 სექტორის	 მსგავსი	 თანამშრომლობა
მისასალმებელია,	 შემდეგ	 დასვა	 რამდენიმე	 შეკითხვა:	 რატომ	 არ	 შესრულდა
პროექტი	 „იყავი	 თანამმართველი“,	 დაწყებულია	 თუ	 არა	 ახალი	 5-წლიანი
სამოქმედო	 გეგმის	 შემუშავება?	 -თანამომხსენებელმა	 უპასუხა	 ამ	 შეკითხვებს.
საზოგადოებრივი	 დარბაზის	 წევრმა	 თ.	 ტრაპაიძემ	 განაცხადა,	 რომ	 ბიუჯეტის
ვიზუალურ	 ბმულზე	 ვერ	 შევიდა-განმარტეს,	 რომ	 ტექნიკური	 ხარვეზი	 იქნებოდა.
საკრებულოს	 თავმჯდომარის	 პირველმა	 მოადგილემ,	 ლ.	 ბიგვავამ,	 განაცხადა,
რომ	 მართალია	 ანგარიში	 კანონმდებლობის	 შესაბამისადაა	 წარმოდგენილი,
მაგრამ	 სასურველია	 მისი	 მოკლე	 განმარტებაც	 არსებობდეს	 ჩვეულებრივი
გადამხდელისათვის	 გასაგებ	 ფორმაში.	 საზოგადოებრივი	 დარბაზის	 წევრმა,	 ლ.
ხინთიბიძემ,	 დასვა	 შეკითხვა-შიდა	 აუდიტორული	 შემოწმება	 თუ	 ჩატარდა
რომელიმე	 მიმართულებით?	 განუმარტეს,	 რომ	 ჩატარდა	 სოციალური
მიმართულებით.	 საზოგადოებრივი	 დარბაზის	 წევრმა	 ი.	 პაპავამ	 დასვა	 შეკითხვა-
საკმარისი	 იყო	 დელეგირებული	 უფლებამოსილების	 განსახორციელებელი
თანხები	თუ	 მუნიციპალიტეტს	დასჭირდა	 საკუთარი	 შემოსავლებიდან	დამატება?-
უპასუხეს,	რომ	თანხები	 საკმარისი	 იყო.	 საკრებულოს	თავმჯდომარის	 პირველმა
მოადგილემ,	 ლ.	 ბიგვავამ,	 გამოთქვა	 აზრი,	 რომ	 წლიური	 ანგარიშის
დაუმტკიცებლობის	შემთხვევაში	შესაბამისი	პირების	პასუხისმგებლობის	თაობაზე
კარგი	 იქნება	 თუ	 არსებულ	 კანონმდებლობაში	 შევა	 ცვლილებები.	 საბოლოოდ
დარბაზის	წევრებმა	იმსჯელეს	და	რეკომნდაცია	გაუწიეს	ანგარიშის	საკრებულოს
სხდომაზე	 წარდგენას	 განხილვა-დამტკიცების	 მიზნით.	 სხდომის	 თავმჯდომარემ
დ.დარჩიამ	 განაცხადა,	 რომ	 საკრებულოს	 მუდმივმოქმედი	 კომისიები	 და
ფრაქციებიც	 იზიარებენ	 საერთო	 აზრს	 ანგარიშის	 თაობაზე	 და	 მადლობა
გადაუხადა	საზოგადოებრივი	დარბაზის	წევრებს	თანამშრომლობისათვის.

.

დავით	დარჩია

ოზურგეთის	მუნიციპალიტეტის	საკრებულო-
საკრებულოს	თავმჯდომარე

